
REGLUGERÐ 

um breyting á reglugerð nr. 640/1989, um greiðslufrest á 

virðisaukaskatti í tolli. 

1. gr. 

1. mgr. 1. gr. reglugerðarinnar orðist svo: 

Tollstjórum er heimilt að uppfylltum skilyrðum reglugerðar þessarar að veita innflytjend- 

um, sem eru virðisaukaskattskyldir aðilar og stunda innflutningsverslun. framleiðslu eða 

viðgerðarþjónustu í atvinnuskyni, greiðslufrest á virðisaukaskatti vegna tollafgreiðslu á 

innfluttum vörum, sbr. 4. gr., svo og innfluttti þjónustu þegar hún tengist vöruinnflutningi. 
sbr. reglugerð nr. 194/1990, um virðisaukaskatt af þjónustu fyrir erlenda aðila og af aðkeyptri 

þjónustu erlendis frá. 

2. gr. 

Orðin „innan hvers uppgjörstímabils. sbr. 4. gr.“ í 2. mgr. 3. gr. reglugerðarinnar falli 

brott. 

3. gr. 

1. mgr. 4. gr. reglugerðarinnar orðist svo: 

Hvert uppgjörstímabil vegna greiðslufrests á virðisaukaskatti af vörum, sem taldar eru 

upp í viðauka við reglugerð þessa, er tveir mánuðir: janúar og febrúar, mars og apríl, maí og 
júní, júlí og ágúst, september og október og nóvember og desember. Greiðslufrestur aföðrum 
innfluttum vörum skal vera einn mánuður. Innflytjendur. sem veittur hefur verið greiðslu- 

frestur á virðisaukaskatti, skulu eftir lok hvers uppgjörstímabils ótilkvaddir greiða tollstjóra. 

þar sem þeir eru heimilisfastir, virðisaukaskatt sem þeim hefur verið lánaður. 

4. gr. 

2. mgr. 6. gr. reglugerðarinnar falli brott. 

5. gr. 

Reglugerð þessi er sett samkvæmt heimild í 3. mgr. 34. gr. laga nr. 50/1988. um 

virðisaukaskatt, með áorðnum breytingum. til að öðlast gildi 1. september 1990. 

